
Pangikē Langa Fakala-
kalaka ʻa Tongá
Ko e ngaahi talanoa IKU-
NA, MALAVA Ē MEI 
TAʻEMALAVÁ pea mo 
MĀLIE ‘a e kau Kasitomā 
e Pangikē ‘a e Fonuá, 
makatuʻunga ‘i he‘enau 
ngāueʻaki ‘a e ngaahi sēv-
esi ‘a e Pangiké ni, ‘o nau 
kaungā Haʻamo 2 ai ‘enau 
siate folaú pea nau aʻu 
vave ki ai ‘o ikuna fiefia!
Ko e toʻo mei he ngaa-
hi polokalama lētiō fa-
ka-uike ‘a e Pangikeé, 
‘a ia ‘oku ‘iloa koe : 
Halafononga ki hoʻo 
langa fakalakalaka moe 
Pangikē Langa Fakala-
kalaka ʻo Tonga, pea mo 
Linda Maue.
‘Oku ‘ikai ko ha meʻa 
faingofua ke moʻui haʻate 
kiʻi pisinisi, ‘i ha māketi 
‘oku māʻolunga fau e 
feʻauʻauhí.
Kā ko e hā koā ‘a e faka-
pulipulí?
Ko e taha e ngaahi pis-
inisi Tonga, ‘i he Funga 
Mohu e Faá, ko e KOLI-
ANITA STORE & DVD. 
‘I he polokalama lētiō 
TALANOA IKUNA‘a e 
Pangikē Langa Fakala-
kalaka ‘o Tongá pea mo 
Toakase Taulango ‘oku 
haʻana ‘a e falekoloá ni, 
naʻá ne fakamatala ai ki 
he‘ene vīsone ‘i he 2012 
ke “I ai ha meʻa  ke moʻui 
ai hono  kiʻi fāmilí,  lava 
‘o fua ‘ene kavengá, pea 
lava ‘o kumi ha  foʻi mā 
‘ene fanaúʻ.

TALANOA IKUNA Koloianita 
Store & DVD 

– Houma, 
Tongatapu

Naʻá ne fakakaukau ai ke 
fakaava ha kiʻi falekoloa, 
neongo ‘a e mālohi ‘a e 
feʻauʻauhi ‘i he ‘eliá ni.
‘I hono fakaʻekeʻeke ‘e 
Linda Maue mei he ta-
faʻaki fakamāketi ‘a e 
Pangikē Langa Fakala-
kalaka ‘o Tongá,  pē ko 
e ha e ngaahi faingataʻa 
naʻe fehangahangai mo 
ia ‘i hono kamataʻi ‘ene 
vīsoné, naʻe pehē ‘e 
Toakase naʻe matalahi e 
ngaahi meʻa naʻá ne sio 
ki aí. 
‘Uluakí, ko e  pau ke 
ne kumi ha kiʻi fale ke 
fakalele mei ai e koloá. 
Naʻe maʻu e falé, kā kuo 
pau ke ne totongi rent. 
Uá, ko e tūkunga naʻe 
‘i ai e falé, naʻá ne ‘ilo 
kuo pau ke ne fakaleleiʻi 
he kā ‘ikai, ‘e maumau 
‘ene koloá.”Ko e taimi 
faingataʻa moʻoni ‘eni. 
Ko e koloa hangē ko e 
mahoaʻá, naʻá ku fein-
ga hoku lelei tahá ke 
maluʻi e koloa koiá, he 
ka taʻeʻaonga mo mau-
mau, heʻikai to e lava 
‘o fakatau atu. Naʻá ku 
tokanga ke maluʻi ‘eku 
koloá ke quality lelei ki 
he‘eku fakatau atú.” Ko 
e lau ia ‘a Toakase feka-
uʻaki mo e ngaahi fainga-
taʻa ‘o ‘ene kamataʻí ‘ene 
vīsoné.
“Naʻá ku ‘ilo heʻikai ke 
malava ‘e hoku ivi pē 
‘oʻokú ‘o fokotuʻu mo 
fakaleleiʻi e falekoloá, 
koia naʻá ku ‘alu leva ki 

he Pangikē Langa Fakal-
akalaka ‘o Tongá, ‘o kole 
tokoni, ki hono to e langa 
hake e falé ni, fakalakala-
kaʻi mo kumi ha koloa, ke 
lele mo vilo.”
‘I he ava ‘a e matapā ‘o e 
Pangikeé ni kia Toakasé, 
naʻe fakalahi ai hono fale-
koloá, pea toe fakalakala-
ka ange ‘a e tūkunga naʻe 
‘i ai ‘a e KOLIANITA 
STORE & DVD.
Hangē foki ko e kaveinga 
Fakamāketi ‘a e Pangikē 
Langa Fakalakalaka 
‘o Tongá, HAʻAMO 2 
MO TDB, naʻe pehē ‘e 
Toakase, “‘Oku ou tui 
ki ai,  ko e uma nō ‘o e 
pangikeé kiate au, ko e 
tokoni lahi ia kiate au ‘i 
he‘ema feʻao maí, talu 
mei he kamataʻangá.”
Hangē tofu ko e fehanga-
hangai ‘a Tēvita mo e 
saieniti ko Kolaiaté, 
‘oku pehē pē ‘a e tuʻu ‘a 
e KOLIANITA STORE 
& DVD, ‘o fehanga-
hangai mo e kau saieniti 
mālohi ‘o e malaʻe ‘o e 
fefakatauʻakí.
‘I he hoko atu hono 
fakaʻekeʻeke ‘o Toakasé, 
pe ko e hā nai ‘a e faka-
pulipuli ‘o e kei moʻui 
‘ene pisinisí, naʻá ne 
pehē;  
i. Lotu lahi mo e feinga 
lahi –ke fakaava matapā 
mai ‘a e ‘Otuá maʻana
ii. Nima Ngāue - ‘Oku ‘i 

ai e nima ngāue ‘eku kiʻi 
pisinisí, ko e pangikeé!
iii. ‘Oku ‘ikai keu lotosiʻi 
neongo ‘eku fehanga-
hangai mo e fuʻu siaina 
ko ‘ení..(kiʻi kata) ‘oku ‘i 
ai pē e taimi ‘oku ou ma-
hinoʻi pē e meʻa kotoa, 
heʻikai teu lava au ‘o 
feʻauhi mo e kau siainá. 
Kā ‘oku makatuʻunga 
‘eku malavá mei he lotu 
mo e tuʻu tafaʻaki ‘a e 
Pangikē Langa Fakala-
kalaka ‘o Tongá. Ko e 
HAʻAMO 2 ia.
iv. ‘Oua te ke faka-
pikopiko! Ko e hā pē e 
meʻa te te malavá, lotoʻa-
ki ia pea fakahoko, pea te 
ke fiemaʻu foki ‘a e uma 
fakaepaʻanga ‘o ‘etau 
pangikeé.
 Naʻe pehē ‘e Toakase, 
ko e fakapulipuli ki he 
fakalele ‘ene kiʻi pisin-
isí, mo e tā ‘ene noó, 
“ko e hā pē ha kiʻi sēniti 
‘oku tōmuʻa maʻu, ‘oku 

‘ikai keu tuku ia ki he 
mōmeniti fakaʻosí. Kuo 
pau keu ‘uluaki ‘oange 
ki he pangikeé ‘ene meʻa 
‘aʻaná, pea konga ke hū 
mai ‘aki ‘eku koloá, mo 
e konga ki he‘eku ka-
vengá. Ko e kavengá, 
‘oku haʻu he ‘aho kotoa 
pē,ʻ ka ‘oku ou faitotonu 
ki he pangikeé, he koe 
taimi teu faingataʻaʻia aií, 
ko hoku  uma tokoní ia, 
pea kuo ma feʻao mai ‘o 
meimei taʻu ‘e 10.”
Ko e taha foki e ngaahi 
mālohinga ‘o Toakasé 
ko ‘ene tauhi ‘ene ngaa-
hi meʻa fakapepá ‘oku 
fiemaʻu mei he pangikeé 
pea hangē pē ko ‘ene hu-
luhulu mai ‘a e halá:
“Kumi ki he pangikeé ke 
tokoni kiate kita. Kā kuo 
pau ke te tauhi e ngaa-
hi meʻa fakapepá ki he 
fiemaʻu ‘a e pangikeé ke 
PAU, ko e ‘uhingá, ko 
e halafonongá ‘e lōloa 

kia kita, kā ‘e lava ‘e he 
pangikeé ‘o ‘ave hoʻo 
pisinisí ke moʻui  lōloa, 
makatuʻunga he‘ete tau-
hi e ngaahi alea ‘okú te 
fakamoʻoni ki aí.”
Naʻe fakaʻosi ‘aki ‘e 
Toakase ‘ene fakamālō 
ki he Pangike Langa 
Fakalakalaka ‘o Tongá, 
‘i he HAʻAMO uaʻi  ‘ene 
vīsone ‘o ne aʻusia ai, 
pea ‘oku ne fakalotola-
hiʻi foki ha taha ‘oku 
meʻa mai, ke lotolahi ‘o 
fakalele ha meʻa ke maʻu 
mei ai ha moʻui.  Ko 
hono fakamāʻopoʻopo 
‘e Toakase kae ‘umaʻā 
hono hoá ko Viliami 
‘ena talanoa Ikuná, naʻe 
pehē ai ‘e Toakase, “ Ko 
hono moʻoní, kuó u aʻu-
sia e vīsoné. Naʻe ‘ikai 
makatuʻunga ‘i haʻa-
ku ivi tokotaha. Naʻe 
makatuʻunga ia heʻeku 
lotu pea mo e ivi nō mei 
he pangikeé.”

Toakase Taulango ‘i hono falekoloa : Kolianita Store & Dvd.

Ne lau tapuaki e siʻi kau 
toulekeleka e toko tolu 
mei he Tūtūʻangakavá ʻi 
Holonga Tongatapu ʻi he 
meʻa tonu atu e Minisitā 
e Ngaahi Ngāue Lalahi e 
Puleʻangá, Hon ʻAkosita 
Lavulavu ʻo hangē kuo 
lingi ha lolo ki ha tahi 
hou e ngaahi tokoni ne 
nau fakahoko.

ʻAʻahi Minisitā MOI ke tokoni’i kau toulekeleka ‘i Holonga

Naʻe taki atu he Minisitaá 
fakataha mo e Talēkita e 
Vaʻa Langa e Potungāué, 
Lopeti Heimuli mo ʻene 
timi ʻo nau vakai hanga-
tonu ki he tuʻunga e ʻapi 
ʻoku fokoutua ai e kau 
toulekeleka ko ení.
Ko e talanoa mālie ko ení 
ne ʻasi hake ʻi he ʻaʻahi 
atu ʻa e Palēmiá mo ʻene 

Kapinetí ki Tongatapu 9 
he uike kuoʻosī.
Naʻe ʻi heni tonu ai 
ʻa ʻAmelia Haʻunga-
tau taʻu 73 ʻo ne tauta-
pa ki he Palēmiá ha kiʻi 
falemālōlō ki honau ʻapi 
nofoʻangá.
Ne ʻikai to e taimi e 
Palēmiá ka ne tuʻutuʻuni 
ki heʻene Minisitaá ke 

Ko e Minisitā MOI, 
Hon. ʻAkosita Lavu-
lavu pea mo ʻAmelia 
mo ʻAla ʻi honau kiʻi 
ʻapinofoʻangá mo e 

toko ua he kau ngāué. 
ʻOku hā he tafaʻakí 
ʻa Lopeti Heimuli ʻi 

heʻenau ʻaʻahi ne faka-
hoko ki he ʻapí ni.

Tā: MOI
nau fakahoko ha tokoni 
fakavavevave ki he kole 
ʻa e faʻeé ni.
Ko ʻAmelia ʻokú ne nofo 
ai mo hono hoá Soaki-
mi mo e tokoua e faʻē ʻa 
ʻAmeliá ko ʻAla ka ʻoku 
taʻu 86.
Ka ʻoku nau nofo he ʻapi 
e faʻētangata ʻa Soakimi 
ʻoku tuʻu pe honau kau-
ngāʻapí ka naʻe kau ia 
he maumau he Saikolone 
ko Gita pea nau hiki mai 
leva ai ki he kiʻi konga 
ʻoku nau fokoutua ai he 
lolotongá ni ʻo langa ai ʻe 
he Caritas honau kiʻi fale.
Ka ko e meʻa ʻoku fakaf-

iefia taha ki he kau toule-
keleká ni  ko e savea ko 
enī ke maʻu ai e ngaahi 
fiemaʻu vivili ʻoku nau 
fiemaʻú ke fai ha tokoni 
ʻa e Puleʻangá.
Ko e taha eni e ngaahi 
tokoni ʻoku tonu ʻaupi-
to pe ia ke fakahoko he 
ko e niʻihi eni ʻoku nau 
fuʻu toulekelek. Naʻe fai 
hano fakamālōʻia make-
he he kau toulekeleká 
ni e ʻaʻahi mo e tokoni 
kuo fakahoko pehē mo e 
ʻamanaki lelei ki he toko-
ni lahi ange mei he savea 
ne fakahokó.
Ko e taha foki eni e meʻa 

ʻoku meimei hoko ia he 
feituʻu kotoa pe ne ʻaʻahi 
ki ai e Palēmiá mo ʻene 
kapinetí, ʻa e lahi e ngaa-
hi fiemaʻu mo e kole mei 
he kakai ʻo e fonuá.
Ka ʻoku ʻi ai e ngaahi 
kole hangē ko e tangikē 
vai ne kau ia hono fakahā 
ʻoku malava ʻaupito pe ia 
ke fakahoko hono maʻu 
fakavavevave pea fiefia 
ai e siʻi kakai ko enī.
Ko e taha eni e ngaahi 
ngāue lelei ʻoku mataʻā 
ki ai e Puleʻanga ko eni 
ʻo Dr Pohiva Tuʻiʻonetoa 
mo ʻene kapinetí ko e 
fiemaʻu e kakaí.


